
BANDOLSKY, MARTINA (60): Petits Fours

Dat wor Silvester. Ben ich op de Severinstroß en e Café un wollte kleine Marzipantörtcher,
Petit Fours, enkaufe. Ich han die vürher bestellt un han die dann avgehollt för uns Gäss
dressig Stöck, ben dann mem Tablett - un do es mer engefalle: “Hah, ich han jo ne
Wellensittich, ne Vugel, dä muss Fooder han”, gonn dann op de Severinstroß en dä Lade ren
un wollt Vogelfutter han, hatt ävver dat Tablett. Mir fählte ävver de drette Hand un ich kunnt
nit an et Portemonnaie gonn. 

Da säht dä von dem Geschäff: “Wat han Se denn do op däm Tablett?” 

Sag ich: “Dat sin Petit Fours.” 

Säht dä: “Wat es dat?” 

Ich sag: “Dat sin Petit Fours.”

“Wat es dat denn?” 

Da han ich gesaht: “Ich schenk' Ihnen eins”, han dat opgemaht, hät e ens geluurt un hät sich
eins rusgeholt, direk gegesse un säht: “Booohhh, dat es jo esu söß, dat kläv einem jo de
Fott zo.”

 Ich han gelaach, mir wör baal dä ganze Dress op de Ääd gefalle.

